
 

 

THUTOPATLISISO YA TSHIMOLOGO YA LENAANE LA 

USAID LA METSI A A KGOTLELELANG YA 

OTTOSHOOP 

Lenaane la USAID la Metsi a a Kgotlelelang le ikaeletse go bopa merafe e e kgotlelelang le go feta e bile e na le metsi a a lekaneng mo 

maanwaneng a dinoka tsa Okavango le Limpopo. Metsi a a Kgotlelelang a tsepile ka totobalo mo go nneng le polokego ya metsi a a 

kgabaganyang melelwane ya dinaga le taolo ya metswedithuso; metsi a a nowang a a babalesegileng; a a tswelelang le ditirelo tsa 

phepafatso; tlwaetso ya phetogo ya tlelaemete; le tshomorelo ya bomefutafuta jwa ditshedi le dithulaganyo tsa ikholoji. 

 



 

 

THUTOPATLISISO YA TSHIMOLOGO 

Re dirile thutopatlisiso e e simololang kwa ntlheng (baseline) mo merafeng e e 13 mo dinageng tse supa mo Maanwaneng 

a Dinoka tsa Limpopo le Okavango fa gare ga Phukwi le Phatwe 2019. Re dirile se go batlisisa ka fa malapa a tlhaloganyang 

ka teng kgotlelelo, ka fa merafe e nonotshang kgotlelelo, le gore seno se raya eng mo tirong ya rona. Nngwe ya dikgaolo 

tse re di batlisisitseng ke Ottoshoop, Aforikaborwa. Ottoshoop e wela mo Maanwaneng a noka ya Limpopo. Maanwane 

a Noka ya Limpopo a akaretsa Botswana, Bokone jwa Aforikaborwa, Borwa jwa Zimbabwe le Borwa jwa Mozambique. 

KE ENG SE SE TLHOLANG KGOTLELELO?  

Thutopatlisiso ya rona e bone gore kgotlelelo e tlholwa ke mabaka a mane: 1. Tshireletso ya Loago, 2. Tshwaragano 

ya loago, 3. Boikemelaesi, le 4. Ngwaoboswa ya Setso. 

 

RE FITLHETSE ENG MO OTTOSHOOP? 

Morafe wa Ottoshoop o kgona go fitlhelela metswedithuso ya tlhago mme go tswa mo patlisisong ya rona ga go lebege 

malapa a ikaega ka tlhamalalo mo metsweding e jaaka mokgwa wa konokono wa go fitlhelela ditlhokwa tsa bone. Mo 

boemong jwa seo baagi ba Ottoshoop ba lebega ba ikaega ka metswedithuso e e abiwang ke puso. Ottoshoop ga jaana e 

itemogela leuba le le amang baagi ba ba ikaegang ka metswedithuso ya tlhago go bona lotseno lwa tlaleletso. Leuba le 

tlhaelo ya metsi e e neng ya latela leuba, ke selo se se tshwenyang baagi thata ka gonne seno se amile go tshepega ga metsi 

a a tlisiwang ka dipeipi a ba ikaegileng ka one. Ka jalo, kgoreletso le dibaka-kgatelelo tse dikgolo go gaisa tse di amanang 

le metswedithuso ya tlhago ke tshwenyego ya go nna teng ga metsi le boleng jwa one.  

BOTLHOKATIRO KE KGWETLHO E KGOLO GO GAISA MO OTTOSHOOP 

Botlhokatiro ke kgwetlho e kgolo go gaisa mo malapeng a a mo Ottoshoop. Go na le ditshono tsa go thapiwa tse di palopotlana le 

gone ditshono tse di leng 

teng ga di duele sentle.  

Go tswa mo tebong ya 

metswedithuso ya tlhago, 

go nna le phitlhelelo ya 

metsi e e lekanyeditsweng 

ke motswedi wa kgatelelo 

mo Ottoshoop. Dithepe di 

kgala ka gale mme baagi ba 

tshwanelwa ke go ya go ga 

metsi mo metsweding e e 

sa sireletsegang.  



 

 

OTTOSHOOP LE METSWEDITHUSO 

YA TLHAGO 

Metswedithuso ya tlhago e bonwa segolo jaaka 

motswedi wa dijo le lotseno, mme diphologolo di 

tsewa segolo gore ke matshosetsi go malapa a a mo 

Ottoshoop. 

Mmepe wa mogote o o fa tlase o bontsha gore metsi ke 

motswedi wa dijo / go itshetsa mo Ottoshoop. Morafe o 

ikaegile ka metsi a a tlisiwang ka dipeipi. Le fa go ntse jalo go 

na le kgoreletsego ya tirelo mme morafe jaanong o bo o ikaega 

ka metswedi ya metsi a a sa sireletsegang. Mo makgetlhong a a 

ntseng jaana, metsi a kgona go nna matshosetsi.  

 

• Dimela di bonwa segolo jaaka motswedi wa lotseno 

le motswedi wa dijo.  

• Diphologolo di bonwa segolo jaaka matshosetsi ka 

ntlha ya kgotlhang ya batho le diphologolo tsa naga 

mo kgaolong e.  

DILO TSE DI BAKANG 

DIKGORELETSO LE DIBAKA-

KGATELELO 

Bosa le tlelaemete gammogo le boitekanelo ke mefuta 

e megolo ya dikgoreletso le dibaka-kgatelelo.  

Ottoshoop e itemogetse pula e nnye go na le ya tlwaelo. 

Morafe o solofetse tiego ya pula go ya kwa pele mo go amang 

theleso ya metsi go baagi.  

 

 

 

OTTOSHOOP FA E BAPISIWA LE 

MAANWANE A NOKA YA LIMPOPO 

Jaaka kwa Ottoshoop, metswedi ya tlhago mo 

Maanwaneng a Noka ya Limpopo ke motswedi 

wa konokono wa go itshetsa, mme go ka nna le 

matshosetsi. 

Jaaka kwa Ottoshoop, mmepe wa mogote o o fa tlase o 

bontsha gore metsi ke motswedi wa dijo / go itshetsa, 

gammogo le (le fa ele ka selekanyo se se potlana) 

matshosetsi mo Maanwaneng a Noka ya Limpopo. 

Maanwane otlhe a itemogetse ditiragalo tsa bosa tse di 

makgwakgwa.  

 

• Jaaka kwa Ottoshoop, dimela di bonwa segolo jaaka 

motswedi wa lotseno le dijo.  

• Jaaka kwa Ottoshoop, diphologolo di bonwa segolo 

jaaka motswedi wa dijo, le jaaka matshosetsi.  

DILO TSE DI BAKANG 

DIKGORELETSO LE DIBAKA-

KGATELELO 

Jaaka kwa Ottoshoop, bosa le tlelaemete ke mefuta e megolo 

ya dikgoreletso le dibaka-kgatelelo mo Maanwaneng a Noka ya 

Limpopo. Le fa go ntse jalo, Ottoshoop e lebagane le 

dikgoreletso le dibaka-kgatelelo tse di amanang le boitekanelo 

fa e bapisiwa le Maanwane a Noka ya Limpopo.  

  

Matshosetsi 

Lotseno Motswedi wa dijo 

Bosa / Tlelaemete Boitekanelo 

Ditshenekegi / Diphologolo 



 

 

 POELOMANNONG GO TSWA 

DIKGORELETSONG LE DIBAKA-

KGATELELONG 

Malapa a a mo Ottoshoop a ne a kgona go ipusetsa 

mannong, kgotsa a tlhokile thuso go tswa mo 

morafeng wa bone gammogo le balosika 

 

TSHEGETSO LE THULAGANYETSO 

YA DIKGORELETSO LE DIBAKA-

KGATELELO MO OTTOSHOOP 

43% tsa malapa di na le batho ba ba yang kwa go 

bone go bona tshegetso 

Ka jalo go na le selekanyo se se kwa tlase sa tshegetso mo 

Ottoshoop. Mo go bao ba se nang batho ba ba ka ba 

thusang, bontsi bo ne bo ka ya kwa go balosika kgotsa 

moagisani.  

 

28% tsa malapa di na le mekgatlho e ba ka yang kwa 

go yone go bona tshegetso 

Mo go ba 28% ba ba nang le mekgatlho e ba ka yang kwa go 

yone, bontsi bo kaile pusoselegae le mafapha a puso a 

bosetšhaba a a farologaneng. Baagi ba kaile South African Social 

Security Agency, mapodisi le Eskom jaaka dikao tsa metswedi 

ya tshegetso.  

 

 

OTTOSHOOP FA E BAPISIWA LE 

MAANWANE A NOKA YA LIMPOPO 

Fa a bapisiwa le malapa a Ottoshoop, malapa a a mo 

Maanwaneng a Noka ya Limpopo a lebega a kgona botoka go 

se go nene go boela mannong go tswa mo dikgoreletsong le 

dibaka-kgatelelong ka boone.  

 

TSHEGETSO LE THULAGANYETSO YA 

DIKGORELETSO LE DIBAKA-

KGATELELO MO MAANWANENG A 

NOKA YA LIMPOPO  

56% tsa malapa di na le batho ba ba ka yang kwa go 

bone go bona tshegetso mo Maanwaneng a Noka ya 

Limpopo. 

Seno se kwa godimo go se go nene go feta 38% mo Ottoshoop. 

Jaaka kwa Ottoshoop, mo go bao ba ba se nang batho ba ba 
ka yang kwa go bone, bontsi bo ne bo ka ya kwa go balosika 

kgotsa kwa morafeng.  

 

42% tsa malapa a a mo Maanwaneng a Noka ya 
Limpopo di na le mekgatlho e ba ka yang kwa go yone 

go bona tshegetso. E ke palo e kgolwane thata go na le 

28% mo Ottoshooop.  

Mo go ba ba 42% ba ba nang le mekgatlho e ba ka yang kwa go 

yone, bontsi (jaaka mo Ottoshoop) ba ikaegilei ka mafapha a 

puso a a farologaneng.  

morafeng wa me 
 

Ke tlhokile thuso mo 

GO RULAGANYETSA ISAGO MO 

OTTOSHOOP 

Ka kakaretso, malapa mo Ottoshoop a akanya gore 

metswedithuso ya tlaleletso e k aba thusa go tsibogela 

botoka dikgoreletso le dibaka-kgatelelo mo isagong. 

Togamaano ya malapa mo Ottoshoop e tlhotlhelediwa thata 

ke tshedimosetso e e amogelwang, ditumelo tsa sebele 

le se ba bangwe mo morafeng ba se dirang. 

40% tsa malapa mo Ottoshoop di na le leano la go 

fokotsa dikgoreletso le dibaka-kgatelelo tsa tlhago tsa isago. Le 

fa go ntse jalo 78% tsa maano a di tlhoka ditsereganyo tsa 

tlaleleltso gore di diragadiwe kgotsa di nne teng. Maano a no a 

ikaeletswe gore a thuse baagi ba Ottoshoop go kgotlelela go 

feta ka go bo go na le dikgwetlho tsa tlelaemete tsa ga jaana. 

Dikao tsa maano a batho ba a begileng di akaretsa tlhokego ya 

thuso e e tswang kwa ntle, ditshingwana tsa dijo, ditirisano tsa 

morafe le metsi.  

Mefuta ya maano a malapa a Ottoshoop a nang le one 

  

Dikao tse di totobetseng tsa maano di akaretsa:  

• Tshegetso ya kwa ntle e e tlhokiwang: Maano a a 

tlhokang tsereganyo gore a diragadiwe; lotseno lo lo 

oketsegileng, phitlhelelo e e oketsegileng ya go ya kwa 

metšhining, kwa lefatsheng le kwa ditirelong tsa loago.  

• Ditshingwana tsa dijo: Lema kgotsa atolosa 

ditshingwana tsa dijo go tokafatsa phitlhelelo ya dijo.  

• Ditirisano tsa morafe: Go ntsha madi a theko ya dipeo 

ya morafe kgotsa go a tsenya mo setokofeleng.  

•  Metsi: tsenya dithepe tse dintšhwa.  

Tlhokego ya metswedithuso le tshegetso ya puso e 
thibela batho ba Ottoshoop go diragatsa maano a 

bone. 

OTTOSHOOP E KA KGOTLELELA 

JANG GO FETA? 

Patlisiso ya rona e fitlhetse gore merafe e e kgotlelelang go 

dikgoreletso tsa tlhago le dibaka-kgatelelo e kgona go 1. 

Itshireletsa kgatlhanong le ditiragalo le go fetola tsela ya yone 

ya go tshela morago ga tiragalo e sena go nna teng; 2. 

Rulaganyetsa ditiragalo tse dingwe; le 3. Fetola tsela e merafe 

e dirang dilo ka yone. Segolo bogolo:  

Merafe e e kgonang go itshireletsa kgatlhanong le 

ditiragalo le go fetola tsela ya yone ya go tshela 

morago ga tiragalo e na le: 

• Ditsela tse di nonofileng tsa tlhaeletsano  

• Dikgolagano tsa botsalano (loago) tse di nonofileng  

• Phitlhelelo go ditheo tse di dirang  

Merafe e e kgonang go rulaganyetsa ditiragalo tse 

dingwe tse di ka nnang tsa diragala e na le:  

• Leano la dikgoreletso le dibaka-kgatelelo  

e e ka fetolang tsela e e dirang dilo ka teng e: 

• Laola dithulaganyo tsa ikholoji sentle  

• Laola dithulaganyo tsa metsi sentle 

• Fetola mekgwa ya temothuo gore e tlwaele phetogo ya 

tlelaemete  

• Fetola maano a go itshetsa  

Kwa Ottoshoop, baagi ba umakile tlhokego ya metswedithuso 

le tshegetso ya puso e e lekanyeditseng bokgoni jwa bone jwa 

go loga maano sentle mme ka jalo go koafatse kgotlelelo ya 

morafe ka go bo go le maemo a a makgwakgwa a tlelaemete 

mo morafeng oo. Go tokafatsa kgotlelelo ya bone, baagi ba 

Ottoshoop ba ka sologelwa ke go latela dikgato tse di latelang 

tse di beilweng go tlhaloganngwa seemo sa morafe, tlelaemete 

ya one le gore dilo tse di itshimololelwang di ka kgonagala.  

• Go reka ka tshwaragano: Tsela ya tshwaragano fa go 

rekiwa dithoto tse di tlhokiwang ke morafe, segolo bogolo 

didiriso tsa temothuo tse di jaaka dipeo, go ka naya tshono 

ya tlaleletso ya go fiwa matlole ke puso kgotsa mekgatlho 

e e sa totang dipoelo. Tsela e e ntseng jaana gape e letlelela 

gore go nne le mefuta e e farologaneng ya dipeo tse di ka 

abelanwang fa gare ga baagi, mme ka jalo go atolosiwe 

mefuta ya dijwalo tse di lemiwang, le dikotla tse di leng teng 

tse baagi botlhe ba ka sologelwang ka tsone. Tsela ya 

mofuta o e fokotsa kotsi e e tlelang motho ka esi, mme 

gape e ka nna kgato e e lebileng kwa go bopeng morafe. 

• Go kokotletsa metsi a pula: Ka ntlha ya gore 

tlelaemete ya komelelo e a oketsega, go botlhokwa thata 

go dirisa metsi ka botlalo motsing kgaolo e nang le pula. 

Nngwe ya dikgwetlho tse di umakiwang ke baagi ba 

Ottoshoop e ne e le merwalela e e tlang ka ntlha ya dipula 

tsa matlakadibe. Ka jalo, ditanka tse di bolokang metsi di fa 

tharabololo e e tlhotlhwatlase ya go boloka metsi ano a 

pula a a tlaa dirisiwang mo lobakeng lo lo tlang. Gape metsi 

a a pula a a elelang a ka epelwa mesele go fokotsa kotsi ya 

merwalela.  

• Ditirwana tsa go bopa morafe: Baagi ba Ottoshoop ba 

umakile tlhokego ya go amogela tshedimosetso gore ke 

nngwe ya mabaka a a ba itsang go rulaganyetsa dikgoreletso 

le dibaka-kgatelelo, le gone baagi ba bantsi ba kaile gore ba 

ne ba ya kwa metsweding ya puso go batla thuso kwa go 

yone. Ditsela tsa go buisana fa gare ga puso le merafe di 

botlhokwa mo go nneng le merafe e e kgotlelelang.

Ditshingwana tsa dijo 

Tshegetso ya kwa ntle e e tlhokelwang go 

Ditirisano tsa morafe 

Metsi

Palo ya batho



 

 

TSHOBOKANYO YA LENAANE LA USAID LA METSI A A 

KGOTLELELA  

 

 


